
अतारांकित प्रश्‍न संख्‍या 3033
जिसका उत्‍तर 12 दिसम्‍बर, 2016 को दिया जाना है ।
.....

गंगा नदी की सफाई
3033. श्री नीरज शेखर: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
गंगा नदी की सफाई हेतु जर्मनी के साथ समझौता किए जाने के उपरांत इसके लिए राज्य-वार निधियों के कुल आबंटन और उपयोग सहित आज की तारीख तक गंगा नदी की सफाई में हुई प्रगति का राज्य-वार ब्यौरा क्या है; 
(ख) 
गत दो वर्षों और वर्तमान वर्ष में 30 नवम्बर, 2016 तक आज की तारीख के अनुसार विभिन्न नदियों की सफाई हेतु कुल आबंटित, निर्मुक्त की गई और उपयोग की गई निधियों का नदी-वार और वर्ष-वार ब्यौरा क्या है; और 
(ग) 
आज की तारीख के अनुसार नदी-वार पूर्ण किए गए सफाई-कार्य का प्रतिशत क्या है? 

उत्‍तर
युवा कार्यक्रम और खेल राज्‍य मंत्री (स्‍वतंत्र प्रभार) तथा जल संसाधन, नदी विकास और गंगा संरक्षण राज्य मंत्री (श्री विजय गोयल)
(क) और (ख) 30 सितम्‍बर, 2016 की स्थिति के अनुसार नमामि गंगे कार्यक्रम के अंतर्गत 9419 करोड़ रूपए की अनुमानित लागत वाली (एनजीआरबीए कार्यक्रम के अंतर्गत मंजूर मौजूदा परियोजनाओं सहित) 128 परियोजनाएं स्‍वीकृत की गयी हैं।8 परियोजनाएं पूरी हो गयी हैं जिनसे 127.90 एमएलडी के एसटीपी स्‍थापित किए गए हैं और 847.36  कि.मी. सीवर लाइन बिछाई गई है।
भारत सरकार द्वारा 10.11.2016 तक राष्‍ट्रीय स्‍वच्छ गंगा मिशन (एनएमसीजी) के अंतर्गत आबंटित निधि और वास्‍तव में खर्च हुई निधि क्रमश: 4422.11 करोड़ रूपए और 4321.05 करोड़ रूपए है। 
कार्यक्रम के प्रारम्‍भ से 10.11.2016 तक बिहार, झारखंड, उत्तर प्रदेश, उत्तराखंड, पश्चिम बंगाल, हरियाणा, दिल्‍ली और मध्‍य प्रदेश को जारी धनराशि क्रमश: 217.80 करोड़ रूपए, 69.71 करोड़ रूपए, 942.76 करोड़ रूपए, 70.96 करोड़ रूपए, 377.41 करोड़ रूपए, 67.00 करोड़ रूपए, 4.96 करोड़ रूपए और 3.39 करोड़ रूपए है। इसके अतिरिक्‍त गंगा नदी के किनारे स्थित गांवों में ग्रामीण सफाई के लिए 578 करोड़ रूपए जारी किए गए हैं जिनमें 263 करोड़ रूपए वर्ष 2015-16 में और 315 करोड़ रूपए वर्ष 2016-17 में जारी किए गए हैं। 
वर्ष 2015 में भारत-जर्मन वार्षिक द्विपक्षीय वार्ता के दौरान जर्मनी ने उत्तराखंड राज्‍य में सीवेज अवसंरचना निर्माण में सहायता देने का प्रस्‍ताव रखा था। उत्तराखंड राज्‍य में सीवेज अवसंरचना निर्माण के लिए जर्मनी की और से वितीय सहायता में कम ब्‍याज पर 120 मिलियन यूरो ऋण राशि और तत्‍संबंधी अन्‍य कार्यों के लिए अनुदान के रूप में 1.5 मिलियन यूरो राशि शामिल है।
(ग) 
नदियों का संरक्षण एक सतत् और चालू प्रक्रिया है। गंगा नदी और उसकी सहायक नदियों की सफाई का कार्य जल संसाधन, नदी विकास और गंगा संरक्षण मंत्रालय द्वारा नमामि गंगे कार्यक्रम के तहत किया जाता है। नमामि गंगे के अतिरिक्‍त मंजूर परियोजनाएं कार्यान्‍वयन के विभिन्‍न चरणों में हैं और इन्‍हें 2020 तक पूरा किया जाना है।

